
ᒥᓂᔅᑕ ᓇᓗᓇᐃᖅᓯᔪᖅ ᓇᔾᔨᐊᖑᓪᓗᑎᒃ ᐃᒥᐊᓗᒍᑕᐅᕙᑦᑐᑦ ᒥᑦᓵᓄᑦ 
ᐊᑭᓐᓇᕐᒥᐅᑕᑦᓴᓄᑦ ᓵᓚᖃᐅᓯᐊᖅᑐᓂᒃ, ᓄᑖᖅ ᑐᓴᕆᐊᖅᑎᑦᓯᒍᑎ 

 
ᐃᖃᓗᐃᑦ, ᓄᓇᕗᑦ (ᐊᒃᑐᐸ 4, 2006) – ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᒥᓂᔅᑕᖓᑦ ᓕᐅᓇ 
ᐊᒡᓗᒃᑲᖅ ᐅᓪᓗᒥ ᓇᓗᓇᐃᖅᓯᖅᑲᐅᔪᖅ ᐊᔾᔨᒌᖏᑦᑐᓂᒃ ᐱᒻᒪᕆᐅᓪᓗᑎᒃ ᓴᖅᑭᖅᐸᓪᓕᐊᔪᓂᒃ ᓇᔾᔨᐊᖑᓪᓗᑎᒃ 
ᐃᒥᐊᓗᒍᑕᐅᕙᑦᑐᒥᓃᑦ ᒥᑦᓵᓄᑦ ᓄᓇᕗᒻᒥ. 
 

“ᓇᔾᔨᐊᖑᓪᓗᑎᒃ ᐃᒥᐊᓗᒍᑕᐅᕙᑦᑐᒥᓃᑦ ᓄᖅᑲᖓᑎᑕᐅᒍᓐᓇᖅᑐᖅ,” ᐊᒡᓗᒃᑲᖅ ᐅᖃᖅᓯᒪᔪᖅ. “ᐃᑲᔪᖃᑦᑕᕐᓂᖅ 
ᓇᔾᔨᔪᓂᒃ ᐃᒥᐊᓗᑦᑕᐃᒪᓂᖏᓐᓄᑑᖏᑦᑐᖅ ᑭᓯᐊᓂᑦᑕᐅᖅ ᖃᓄᐃᑦᑕᐃᓕᓂᖏᓐᓄᑦ ᓇᔾᔨᑎᓪᓗᒋᑦ ᑭᒃᑯᓕᒫᓄᑦ 
ᑲᒪᒋᔭᐅᒍᓐᓇᖅᑐᖅ.” 
 

ᓵᓚᓖᑦ ᓯᕗᓪᓕᖅᐹᑦᓯᐊᒥ ᓇᔾᔨᐊᖑᓪᓗᑎᒃ ᐃᒥᐊᓗᒍᑕᐅᕙᑦᑐᒥᓃᑦ ᒥᑦᓵᓄᑦ ᐊᑭᓐᓇᕐᒥᐅᑕᑦᓴᓂᒃ: ᐊᒃᐸᓕᐊᓗᒃ ᑐᕕᐅᓪ 
(ᖃᒪᓂᑦᑐᐊᖅ), ᐸᑦᓰᐸ ᐃᕕᐅᒃ (ᖃᒪᓂᑦᑐᐊᖅ), ᑳᓚᐃ ᐅᒪᓐ (ᖃᒪᓂᑦᑐᐊᖅ), ᑭᐅᕆ ᐃᒃᓯᒃᑖᔪᒃ (ᖃᒪᓂᑦᑐᐊᖅ), 
ᓴᐃᓚ ᒋᓕᔅ (ᑭᙵᐃᑦ), ᔨᐊᓐ ᕋᐃᐊᓐ (ᐃᖃᓗᐃᑦ), ᓘᓯ ᒪᓂᔪᒋᓇ (ᖁᕐᓗᖅᑑᖅ), ᑯᐊᑦᓂ ᑕᓐᕕ (ᒥᑦᑎᒪᑕᓕᒃ), ᒥᐊ 
ᐳᑦᓇᒃ (ᒥᑦᑎᒪᑕᓕᒃ), ᑲᓵᓐᑐᕋ ᐳᔪᕌᓐ (ᑲᖏᖅᖠᓂᖅ), ᐊᓕᓴ ᒪᓂᒃ (ᖃᐅᓱᐃᑦᑐᖅ), ᓇᐃᐅᒥ ᐊᓗᑭ (ᑕᓗᕐᔪᐊᖅ). 
 

ᐊᑭᓐᓇᕐᒥᐅᑕᐃᑦ ᐊᑐᖅᑕᐅᓂᐊᖅᑐᑦ ᐅᓪᓗᖅᓯᐅᑎᓄᑦ ᓴᖅᑭᔮᖅᑎᑦᓯᒍᑎᐅᓗᑎᒃ ᑭᒃᑯᑐᐃᓐᓇᐃᑦ ᑐᓴᐅᒪᓕᖁᓪᓗᒋᑦ 
ᓇᔾᔨᐊᖑᓪᓗᑎᒃ ᐃᒥᐊᓗᒍᑕᐅᕙᑦᑐᒥᓃᑦ ᒥᑦᓵᓄᑦ. ᐊᑭᓐᓇᕐᒥᐅᑕᐃᑦ ᓴᖅᑭᔮᕐᓂᐊᖅᑐᑦ ᐃᓯᕐᕕᖓᓂ ᒪᓕᒐᓕᐅᕐᕕᐅᑉ 
ᐃᖃᓗᓐᓂ. 60 ᐅᖓᑖᓃᑦᑐᑦ ᐊᑭᓐᓇᕐᒥᐅᑕᑦᓴᓄᑦ ᐱᓕᐅᑎᖃᑕᐅᓚᐅᖅᑐᑦ. 
 

ᒥᓂᔅᑕ ᐊᒡᓗᒃᑲᖅ ᓴᖅᑭᖅᓯᓚᐅᕐᒥᔪᖅ ᓄᓇᕗᒻᒥ ᓇᔾᔨᐊᖑᓪᓗᑎᒃ ᐃᒥᐊᓗᒍᑕᐅᕙᑦᑐᒥᓃᑦ ᕿᓚᑦᓯᒪᙳᐊᖅᑐᒥᒃ 
ᑲᑭᖅᑯᐊᒥᒃ. ᖃᒪᓂᑦᑐᐊᒥ ᓇᔾᔨᔪᓄᑦ ᓂᕿᑦᓯᐊᕙᓕᕆᓂᕐᒧᑦ ᐱᓕᕆᐊᒥᒃ ᑲᒪᔪᑦ ᓴᓇᔪᒥᓃᑦ ᑲᑭᖅᑯᐊᒥᒃ ᐊᒻᒪᓗ 
ᐃᓚᒋᓕᐅᑎᓯᒪᔪᒥᒃ ᓇᓗᓇᐃᒃᑯᑕᖓᓂᒃ. ᑭᓇᑐᐃᓐᓇᖅ ᐊᖏᖅᓯᒪᔪᖅ ᐃᒥᐊᓗᔾᔮᖏᓐᓂᕋᕐᓗᓂ ᓇᔾᔨᓂᕐᒥᓂ ᐅᕝᕙᓗ 
ᐃᑲᔪᖅᓯᓂᐊᕐᓂᕋᖅᓯᒪᔪᑦ ᐃᒥᐊᓗᑦᑕᐃᓕᒪᓂᖏᓐᓂᒃ ᓇᔾᔨᑎᓪᓗᒋᑦ ᐊᑐᕈᓐᓇᖅᑐᑦ ᑲᑭᖅᑯᐊᒥᒃ ᑕᑯᑦᓴᐅᓗᓂ 
ᓇᓗᓇᐃᒃᑯᑕᐅᓂᐊᕐᖓᑦ ᐊᖏᕈᑎᖃᖅᓯᒪᓂᖏᓐᓄᑦ. 
 

“ᐊᕐᓇᐃᑦ ᐃᒥᐊᓗᑉᐸᖏᑦᑐᑦ ᐋᓐᓂᖅᓯᓂᐊᕋᒥᒃ ᐱᐊᕋᒥᓂᒃ,” ᐊᒡᓗᒃᑲᖅ ᐅᖃᖅᓯᒪᔪᖅ. “ᐊᑲᐅᓈᕐᓂᓴᒃᑯᑦ ᐊᒻᒪᓗ 
ᓴᖅᑭᔮᖅᑐᒃᑯᑦ ᐃᑲᔪᖅᓱᐃᓂᖅ, ᓲᕐᓗ ᓇᔾᔨᐊᖑᓪᓗᑎᒃ ᐃᒥᐊᓗᒍᑕᐅᕙᑦᑐᒥᓃᑦ ᒥᑦᓵᓄᑦ ᑲᑭᖅᑯᐊᒥᒃ, ᐊᕐᓇᐃᑦ ᐊᒻᒪᓗ 
ᓇᓪᓕᒋᔭᖏᑦ ᑐᑭᓯᓇᖅᑐᒥᒃ ᖃᐅᔨᒪᑎᑦᓯᒍᓐᓇᖅᑐᑦ ᓄᖅᑲᖓᑎᑦᓯᒍᒪᓂᕐᒥᓂᒃ ᓇᔾᔨᐊᖑᓪᓗᑎᒃ 
ᐃᒥᐊᓗᒍᑕᐅᕙᑦᑐᒥᓂᕐᓂᒃ.” 
 

ᐊᒡᓗᒃᑲᖅ ᐅᖃᖅᑲᐅᔪᖅ ᓄᓇᕗᒻᒥ ᑐᓴᕆᐊᖅᑎᑦᓯᓂᐅᔪᖅ ᐃᓚᒋᐊᖅᓯᔪᖅ ᐱᓕᕆᐊᖑᓯᒪᔪᓂᒃ ᐊᓯᖏᓐᓄᑦ 
ᐃᓚᐅᖃᑕᐅᔪᓄᑦ ᑲᓇᑕᒥ ᐅᑭᐅᖅᑕᖅᑐᒥ ᓇᔾᔨᐊᖑᓪᓗᑎᒃ ᐃᒥᐊᓗᒍᑕᐅᕙᑦᑐᒥᓂᕐᓄᑦ ᑲᑐᔾᔨᖃᑎᒌᓄᑦ. 
ᐅᐸᑦᓯᒪᖃᑕᐅᓚᐅᖅᑐᖅ ᑲᑐᔾᔨᖃᑎᒌᑦ ᑲᑎᒪᑎᓪᓗᒋᑦ ᓯᑎᐱᕆ 24-25 ᔭᓗᓇᐃᒥ. 
 
ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᔪᓐᓇᖅᑕᐃᑦ: 

ᓈᓐᓯ ᑳᒻᐳᓪ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ  
(867) 975-5714  
 
ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 

Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

Communications 2006-40-C  


	ᒥᓂᔅᑕ ᓇᓗᓇᐃᖅᓯᔪᖅ ᓇᔾᔨᐊᖑᓪᓗᑎᒃ ᐃᒥᐊᓗᒍᑕᐅᕙᑦᑐᑦ ᒥᑦᓵᓄᑦ ᐊᑭᓐᓇᕐᒥᐅᑕᑦᓴᓄᑦ ᓵᓚᖃᐅᓯᐊᖅᑐᓂᒃ, ᓄᑖᖅ ᑐᓴᕆᐊᖅᑎᑦᓯᒍᑎ 

